Мақсаты: Бұл тренинг педагогикалық ұжымды ынтымақтастыруға, қарым-қатынас дағдысын дамытуға, өз-өзіне деген сенімділігін арттыруға, көңіл-күйлерін көтеруге бағытталған. Ұжымның көңіл-күйін жақсарту, қарым-қатынасты нығайту,   өзін еркін сезінуге көмектесу, ұжым ауызбіршілігін қалыптастыру.

Тренинг ережесі:
1.Күлімсіреу;
2.Бірігіп жұмыс жасау;
3.Өз ойын еркін ашық жеткізу;
4.Белсенді қимыл қозғалыс;
5.Еркін отыру;


Қайырлы күн әріптестер! Күндеріңізге сәттілік тілеймін! Бүгінгі маған берілген тапсырма бойынша «Орта үшін педагог ретінде...» атты семинарға қош келдіңіздер! Ендеше экранға назар аударайық.
Педагогтың биігі ойлана қарасаң, биіктей береді, үңіле қарасаң, тереңдей береді, қол созсаң қарсы алдыңда, айналсаң, артыңда тұрғандай» – деп Сократ (Батыс философиясының негізін қалаушы ежелгі грек философтарының бірі) айтқандай, педагог – үлкен білімнің, мәдениеттіліктің, жаңашылдықтың нышаны. Ұстаз – үлкен құрметке лайық маман иесі. Себебі адам баласы өмірге келгеннен кейін өз орнын өмірден адаспай табу үшін тәрбие мен білімді қажет ететіні сөзсіз. Осы екі ұғымды бала бойына дарыту – ұлағатты ұстаздың еншісінде. Сол себепті болашағымызды тәрбиелейтін ұстаз – баланың екінші ата-анасы, жол сілтер ақылшысы. Осы тұста Абай атамыздың: «Ақырын жүріп, анық бас, еңбегің кетпес далаға. Ұстаздық еткен жалықпас, үйретуден балаға», – деген өлең жолдарын еске түсіргеніміз абзал. Егер әр шәкірт өмірде бір кірпіш болып қаланса, ұстаздан шәкірт озып жатса, жылдар бойы төккен тер мен адал еңбектің ақталғанын көреміз. Ұстаз үшін одан асқан бақыт жоқ, – дейді ұстаз. 
Заманауи педагог қандай болуы керек?
Педагог ол – ұлы мамандық иесі. Ұлағатты педагогтардың еңбегі мәңгі есте сақталады. Себебі ол бала балабақша табалдырығын аттаған сәттен бастап, оның екінші ата-анасына айналады.

Педагог баланы тәрбиелеп, білім нәрімен сусындатады. Дегенмен бізді қоршаған әлем үнемі өзгеріп отырады. Біз де өзгереміз. 

XXI ғасыр педагогтың  портреті

Бәріміз білетіндей, ХХІ ғасыр – ақпараттық технологияның және ғылымның дамыған заманы. Заман кез келген адамнан әмбебеп болуды талап етеді. Оның ішінде педагогтер де заман ағымымен бірге өзгеруі керек.
Педагог  заман ағымына ілесуі керек: өз жұмысында инновацияларды, әр түрлі әдістерді қолданып, материалды еркін меңгеруі керек. Негативті мектепке кірерде табалдырықта қалдырып, балаларға мейірімділік пен жылулық сыйлауы тиіс. 
Қорытындылай келе, қазіргі педагог – бұл ең алдымен, шебер педагог. Ол өзінің мамандығының басты міндетін жақсы атқарады. Шын мәнінде педагог үлкен күшке ие. Қазіргі қоғамда балалар білімнен бұрын, тәлім-тәрбиені қажет етеді. Ол – баламен қатар жүретін, бірақ қажет болған жағдайда жетекшілік ететін адам. Әлем туралы, қарым-қатынас туралы, түрлі құбылыстар туралы ойларын кеңейтетін, жаңа көкжиектерді ашатын адам. Баланы құрметтейтін және оған өзімен теңдей қарайтын адам.


Тренинг бағдарламасы:
1. «Мақтау» «Комплимент» психологиялық жаттығуы.
2. «Ха - тыныс алу» жаттығуы.
3. «Тілек айту» жаттығуы
4. Релаксация «Күн шуақты алаңқай» 
5. Сергіту сәті «Қара жорға»
6. «Көңілді доп» логикалық сұрақтар;
7. «Армандар  картасы»
8. “Май шам” (Шырақ) қорытындылау.
 
Жүргізуші:Осы бағытта әріптестеріме кішкене бір шағын психологиялық тренингтер дайындап келдім.

Құрметті әріптестерім, барлығымыз бірге айтамыз: «Мен сіздермен қауышқаныма ризамын!»
Арайлап атқан таңмен күліп оянудың денсаулығымызға қаншалықты пайдалы екенің білесіз бе? Таңертең айнадан өз келбетімізді көріп, жай ғана жымиюдың күні бойы көңіл-күйіңізге тигізер ықпалы мол. Күлу-адамдар қатынасының маңызды бөлшегі. Мысалы, езуінен жымию адамның өзіне сенімділігін, еркіндігін, мейірімділігі мен қуанышын білдіреді екен. Ал күлкі иесінің жанына-тыныштық, жылу, деніне саулық сыйлайды. Барлық адам күле алады. Күлкі арсыз дегенімізбен, күлкінің адам денсаулығына пайдасы өте көп.

1. «Комплимент» психологиялық жаттығуы.
Жаттығудың шарты: Қатысушылар қатармен бір-бірлеріне комлимент айтып, мақтау керек.
 
2. «Ха - тыныс алу» жаттығуы.
Қатысушылар дөңгелене тұрып аяғын иықпен теңестіріп, қолды белден төмен қояды. Деміңді терең шығып, қолды бас жағынан жоғары көтереді. Демді ұстап тұрып, шығару кезінде тез арада алға қарай еңкею, қолын өзінен алға қарай «Ха!» дыбысымен, ауаға қарай лақтырады.
«Ха» деген тыныс дыбысы, адам өзінің  ішінен тығылған дыбысты сыртқа шығарып тұрса, бойы тез тазарып тұрады екен. Бойында тез эмоциялық тығылма сезімдер ашылады екен. Сондықтан бұны йоганың білімімен терең  зерттеуімен қараған кезде бұл қуат көзінің дыбыстары деп айтады. Соның бірі « Ха» деген дыбыстың өзі, мысалы «Хар» деген сөзден алынып, «Ха» деп айтқыздырады. Сондықтан мен йогаға қатысқанмын, сонда біздер осындай әр түрлі дыбыстармен жаттығуларды жасап, күшті сезімде болғасын, сіздермен бөлісейін дедім.
3. «Тілек айту» жаттығуы
Қатысушыларға үш топқа бөлініп, бірінші тобы күліп тілек айтады, екінші топ жылап, үшінші топ ұрысып тілек айтады.

4. Релаксациялық жаттығу «Теңізге саяхат» (баяу музыка үнімен)
Бұл медитативтілік техника денедегі қысымды түсіруге бағытталған. Жайланып отырыңыз, көзіңізді жұмыңыз. Терең демалыңыз, денеңізді бос ұстаңыз, денеңізді ауырлап бара жатқандай және оны теңіз толқынының лебі ұрып жатқандай сезініңіз. Өзіңізді жартастың үстінде тұрмын деп есептеңіз және алысқа көз жіберіңіз. Сіздің алдыңызда көгілдір теңіз, ашық аспан және күн. Теңіз бірқалыпты дем алып, асау толқындары жағаға соғылып, қайтадан кейін қайтуда.
Теңіз толқындарының шуын естіп, толқындарға қызыға қарап, жағалаудағы теңіздің тұзды ауасын жұтып тұрсыз. Өз бойыңыздағы асқан ауыртпалықтан бір сәтке болса да арылғандайсыз. Сіздің рухыңыз жайлылық сезіміне толы. Сіз төменге түсіп, аяғыңызды шештіңіз, жалаң аяқ құмның қызуы мен жұмсақтығын сезіне отырып жүгірудесіз. Міне сіз судың жанына келдіңіз, толқындар сіздің аяғыңызды жуып жатыр, су жып - жылы әрі жұп - жұмсақ. Сіз қолдарыңызды бос тастап, басыңызды шалқайттыңыз. Күн сәулесі мен жеңіл самал жел сіздің бетіңізді өбуде, теңіз толқындарының тамшылары сіздің денеңізді баурап алғандай. Ерініңізде теңіздің тұзды суының кермек дәмі және бақыт күлкісі. Сіз өзіңізді кішкентай бала сияқты сезініп, жүгіргіңіз, секіргіңіз, су шашып ойнағыңыз, күлгіңіз келеді. Өзіңізге осы бірнеше минут ішінде не істегіңіз келсе, соны істеуге рұқсат етіңіз.
Сіздің қайтатын уақытыңыз болды. Міне сіз тағы да жардың басында тұрсыз. Сіздің демалыс пен бақыт сыйлаған ғажайып әлемге алғысыңызды айтыңыз. Көздеріңізді асықпай ашыңыз!
Қандай сезімде болдыңыз? Не сезіндіңіз?


Жарайсыңдар! Тамаша! Рахмет! 


Ендігі кеезекке әріптестерімнің дайындап келген ойындары бар екен. Соны тамашалауға рұқсат етсеңіздер. 
5. Сергіту сәті.
6. «Армандар картасы» 
Қазіргі психологияның ішінде дамып келе жатқан тағы бір әдіс визуализация деп аталады. Әлемнің кез-келген психологы қолдап жүрген осы әдісті қаншалықты пайдаланып жүрміз?
Ал сіз армандар картасын жасап көрдіңіз бе? Әрбір арман орындалады. Тек оның құпиясын білсеңіз болды.
Бұл жердегі басты нәрсе адам алдымен өз арманынының орындалатынына сенуі керек.
Картаны жасаған кезде ол материалдық дүние болып көз алдымызда тұрады.
 Ал, армандар картасын қалай жасаймыз және оның орындалуы үшін не істейміз?
Армандар картасын жасағанда жақсы көңіл-күймен отыру және бар жақсы энергияңызды салу керек.
Шығыс ілімі бойынша картаны  9 секторға бөлеміз. Олар: ақша, мансап, отбасы, бала-шаға, жетістік, білім, саяхат.
Алдымен сектордың ортасына өз суретіңізді қоясыз.
Ақша. Ақша бөліміне ай сайын қанша ақша тапқыңыз келеді. Қалтаңызда  қандай  қаражат болғанын қалайсыз. Сол нәрселерді жазып қоясыз.
Отбасы. Отбасын құрып үлгермеген бойдақ болсаңыз өзіңіз армандап жүрген бақытты некенің суретін жапсырасыз. Ал отбасылы болсаңыз, күйеуіңіздің бала-шағаңыздың әдемі суретін алып жапсырасыз.
Бала-шаға. Келесі секторға болашақта бала-шағаңызды қалай көргіңіз келеді. Қалай еслестетесіз, сол туралы суретті салып, жапсырасыз.
Мансап бөлімінде жеткіңіз келетін мансабыңызды, жұмыс орныңызды армандап суретін салып қоясыз.
Жетістік. Өмірде қандай да бір істе жеңімпаз болып, жетістікке қол жеткізгіңіз келсе, алып жатқан наградаларыңызды немесе ұқсағыңыз келген жетістіктері бар адамның фотосын қойсаңыз болады.
Білім. Шет елде білім алғыңыз келе ме, әлде еліміздегі белгілі бір оқу орнында оқығыңыз келе ма? Міне, армандаған фотоларыңызды осы зонаға саласыз.
 Саяхат. Әлемнің қай жеріне саяхаттағыңыз келеді? Жерорта теңізі ме, әлде Дубай ма? Өзіңізге ұнаған жердің әдемі суретін қиып алып осы бөлімге жапсырамыз.
Армандар картасы – ол арманыңызды көз алдыңызда келтіріп мақсатқа айналдыруға көмектесетін көмекші құрал. Жаратушының шеберлігі шексіз екенін ұмытпай, қиялымызға қанат бітіріп, армандаудан қорықпайық.








Қоштасу: Жаттығу: “Май шам” (Шырақ).
Тәрбиеші: Біздің жаттығуларымыз аяқталуға жақын қалды. Мен сіздердің барлығыңызға қатысқандарыңыз үшін ризамын. Мен сіздермен жұмыс жасағаныма өте қуаныштымын.
Ал қазір мен май шамды жағамын. Барлығымыз бір – бірімізбен бірігіп жұмыс жасағанымыз үшін бір – бір жылы сөз айтып май шамды беріп отырамыз.
Қоштасуға май шамды алған себебім, жарық деген әрқашанда жақсы нәрсе, сондықтан да алдарыңыз ашық, жарқын болсын деген тілек.
 
Құрметті әріптестер! Біздің сіздермен кездесуіміз өз мәресіне жетті. Бірақ біздің жолымыз әлі соңына жеткен жоқ, біз әрдайым қозғалыстамыз. Олай болса ΧΧΙ ғасырдың жаңашыл педагогі, шығармашылықтарыңыз толағай табыстарға толы шебер маман иесі болуларыңызға тілектеспін!
Барлықтарыңызға үлкен рахмет!

“Ыстық картоп” ойыны
Нұсқау: музыка ойналады, ыстық картоп кезекпен қолдан-қолға беріледі. Музыка тоқтаған кезде картоп кімде калса, сол адам ситуациялық сұраққа жауап береді. Ситуациялық сұрақ  әр картоптың ішінде жазылады.
Ситуациялық сұрақтар
1.Суға қай кезед қолды кесіп алуға болады?
2.Үстел үстінде үш стакан шие тұр. Марат бір стакан шиені жеп қойды. Неше стакан қалды?
3.Көшеде екі әкесі, екі баласы және атасы немересімен әңгіме айтып отыр. Көшеде неше адам отыр?
4.Қараңғы бөлмеде майшам мен керосин лампасы бар. Бірінші не жағасыз?
5. Бір көз, бір мүйіз, бірақ мүйізтұмсық емес?
6.Бір қолшатыр астында алты бала, екі ит, төрт ересек қайткен жағдайда су болмайды?
7.Ол сізге тиесілі, бірақ адамдар оны сізден жиі қолданады?
8.Жаңбырдың кезінде кімнің шашы суланбайды?
9.Сиыр неге жерге жатады?
10. 1 бұқа 5 литр сүт беретін болса, 5 бұқа қанша литр сүт береді?
11. Тауық құс құспен деп айта ала ма?
12.Оқушы мектепке 15 минутта жетеді. Ал 3 оқушы бұл жолды қанша уақытта өтеді?
13.Жасыл адамды көрген жағдайда не істеу керек?
14.Пілден үлкен және сонымен бірге салмақсыз не болуы мүмкін?
15.Қай ай бәрінен қысқа?
16. Егер оны төңкеріп қойса, не көбейетін болады?
17.Кактус гүліне ұқсайтын жануар?
 
Ситуациялық сұрақ жауаптары:
 
1.Егер оны мұз етіп қатырса;
2. Үш стакан;
3. Үшеу;
4.Шырпы;
5.бұрыштап сығалап қараған сиыр;
6.егер жауын жаумаса
7.сіздің есіміңіз
8.тақырбас адамның
9. өйткені отыра алмайды
10. бұқа сүт бермейді
11.жоқ, ол сөйлей алмайды
12. 15 минут
13.көшеден өту
14. пілдің көлеңкесі
15. май айы
16.6 саны                   17. кірпі
